

მედიამონიტორინგი 13.03.2017
ტელევიზია  
12.03.2017
არხი: იმედი
გადაცემა: რისკ ფაქტორი
რა არის სახიფათო ნარჩენი?  როგორია სახიფათო ნარჩენის მართვის წესი? როგორ ხდება სამედიცინო დაწესებულებებიდან სახიფათო ნარჩენების გატანა?
http://imedi.ge/index.php?pg=shs&id_pr=11180&id=60&tp=0&l=1 
--- 

11.03.2017
არხი: მაესტრო
გადაცემა: ბიზნეს კონტაქტი 12:30
სააფთიაქო ნარკომანიის წინააღმდეგ წლებია ბრძოლა აქტიურად მიმდინარეობს. არაერთი რეფორმის განხორციელების შედეგად ინტრავენული ნარკომანია მნიშვნელოვნად შემცირდა, თუმცა ტაბლეტირებული ფორმით კვლავ სერიოზულ პრობლემად რჩება. ბოლო პერიოდში ფინანსთა სამინისტროს საგამოძიებო სამსახურთან ერთად ერთობლივი ღონისძებები გატარდა და გამოძიება დაიწყო. მსგავსი შინაარსის განცხადება ჯანდაცვის სამინისტრომ მას შემდეგ გაავრცელა, რაც ფინანსთა სამინისტროს საგამოძიებო სამსახურმა სახელმწიფო რეგულირების სააგენტოს ფარმაცევტული საქმიანობის დეპარტამენტის უფროსი დავით მაჭარაშვილი დააკავა. აღნიშნულ თემაზე სასაუბროთ გადაცემის სტუმარია ჯანადცვის კომიტეტის თავმჯდომარე აკაკი ზოიძე
http://mediamonitoring.ge/mms/includes/video/video.php?id=4312359
--- 

11.03.2017
არხი: ტელეკომპანია აჭარა
გადაცემა:  ახალი ამბები 18:00
2 წლის ანანო ბოლქვაძეს მწვავე ლიმფობლასტური ლეიკემია დაუდგინდა, რომელიც სწრაფად პროგრესირებადია, მას საზღვარგარეთ მკურნალობა ესაჭიროება, რაც დიდ თანხებთანაა დაკავშირებული. ოჯახს მკურნალობისთვის საჭირო ფული არ გააჩნია.
http://mediamonitoring.ge/mms/includes/video/video.php?id=4312878
--- 

10.03.2017
არხი: 	I არხი
გადაცემა: რეალური სივრცე 22:00
დღეს ვსაუბრობთ ერთი ოჯახის ისტორიაზე რომელიც წელიწადზე დიდხანს გრძელდება, ამბავი ძალიან მნიშვნელოვანია რამდენადაც საქმე ბავშვების ფუნდამენტურ უფლებებს ეხება, მას შემდეგ რაც ამ ოჯახმა სიმშვიდე დაკარგა, მან არაერთხელ მიიქცია როგორც ადგილობრივი ისე ნაციონალური მედიის ყურადღება, მაგრამ 1 წლის განმავლობაში არაფერი შეცვლილა, რისი ან ვისი ბრალია რომ სოფელ ნასაყირალში ფშავაძეების ოჯახის 4 ბავშვიდან არცერთი მთელი წელია სკოლაში აღარ დადის ეს არის სწორედ გადაცემის მთავარი თემა, სამწუხაროდ განათლების სამინისტროსგან შესაბამისი რეაგირება არ მოყოლია ფაქტს.
http://mediamonitoring.ge/mms/includes/video/video.php?id=4311583
--- 

10.03.2017
არხი: რუსთავი 2
გადაცემა: კურიერი 15:00
საქართველოს ფინანსთა სამინისტროს საგამოძიებო სამსახურმა ჯგუფურად განხორციელებული, უკანონო სამეწარმეო საქმიანობის ფაქტი გამოავლინა. გამოძიებით დადგინდა, რომ დიდი ოდენობით შემოსავლების მიღების მიზნით, ზუგდიდში მდებარე, შესაბამისი ნებართვის არმქონე ერთ-ერთი აფთიაქიდან მოქალაქეებზე სისტემატიურად ხდებოდა ფსიქოტროპული და სპეციალურ კონტროლს დაქვემდებარებული მედიკამენტების რეცეპტის გარეშე რეალიზაცია. დანაშაულებრივი საქმიანობის განმახორციელებელი პირები ხელს უწყობდნენ ე.წ. სააფთიაქო ნარკომანიას და საფრთხეს უქმნიდნენ ადამიანის სიცოცხლესა და ჯანმრთელობას. ჩხრეკის შედეგად ამოღებულია დიდი ოდენობით ფსიქოტროპული და სპეციალურ კონტროლს დაქვემდებარებული მედიკამენტები.
http://mediamonitoring.ge/mms/includes/video/video.php?id=4310793
--- 

10.03.2017
არხი: ტვ პირველი
გადაცემა:  ბიზნეს კონტრაქტი 15:00
მსოფლიო ბანკმა, ჯანდაცვის მსოფლო ორგანიზაციამ და USAID-მა ჯანდაცვის სამინისტროსთან ერთად კვლევა მოამზადეს. მართალია კვლევის პრეზენტაცია 7 მარტს გაიმართა, თუმცა ამ ეტაპზე კვლევას ჯანდაცვის სამინისტრო არ ასაჯაროებს. პრეს-სამსახური ამ დრომდე არკვევს, შეიძლება თუ არა ჟურნალისტებს მისცეს თუნდაც ის სლაიდები, რაც პრეზენტაციაზე გამოიყენეს.
http://mediamonitoring.ge/mms/includes/video/video.php?id=4310448
--- 


10.03.2017
არხი: ტელეკომპანია იბერია
გადაცემა: ბიზნესკოდი
საპენსიო რეფორმაზე მუშაობა აქტიურ ფაზაშია და როგორც ხელისუფლებაში აცხადებენ, მომავალი კანონების დეტალები საზოგადოებისთვის მარტის ბოლოს გახდება ცნობილი. ეკონომიკისა და მდგრადი განვითარების სამინისტროს ინფორმაციით, კანონის იმპლემენტაცია სავარაუდოდ 2018 წლის ბოლომდე მოხდება. როგორი უნდა იყოს მომავალი კანონი და რა სირთულეები უნდა შეიქმნას მისი ამოქმედების შემთხვევაში.
http://mediamonitoring.ge/mms/includes/video/video.php?id=4310005
--- 


ინტერნეტი
13.03.2017 
მედიასაშუალება: http://www.ipress.ge/new/64132-guriis-socmomsakhurebis-saagentoshi-bavshvebis-mier-chatserili-saubari-nasakiralis-saqme-audio
გურიის სოცმომსახურების სააგენტოში ბავშვების ჩაწერილი საუბარი - "ნასაკირალის საქმე"
ამ თემაზე ბევრი ითქვა და ბევრიც დაიწერა. თუმცა პრობლემა კვლავ მოუგვარებელია და ბავშვები ისევ საშუალო განათლების გარეშე რჩებიან.  მოსწავლეები აცხადებენ, რომ ერთ-ერთი მასწავლებლის გამო მათ სკოლაში აღარ მიესვლებათ, რადგან პედაგოგმა მასზე გაკეთებული აუდიჩანაწერის გამო, რომელიც ბავშვების მამამ განათლების სამინისტროში გაგზვნა, მათ თანატოლები აუმხედრა. ბავშვების თქმით, მათ თანატოლები „ჩამშვებს „ ეძახიან და აღარ ემეგობრებიან. უნდა ელაპარაკებოდეს თუ არა სოციალური მუშაკი ბავშვებს ასე: „თქვენ გგონიათ მიხარია ნასაკირალში, იმ ტალახში სიარული?“ შენ მოიცა ერთი წამით, შენ ყველაზე პატარა ხარ“, გასათხოვარი გოგო ხარ, არ უნდა ისწავლო? თქვენ სკოლაში სიარული არ გინდათ, ზარმაცები ხართ, სწავლა არ გინდათ... ფაქტია, როდესაც სოციალური მომსახურების მუშაკს ჩართვა უწევს პროცესში, საუბარია პრობლემატურ მოზარდებზე. უნდა იყოს თუ არა მეტად მომზადებული სოციალური სააგენტოს წარმომადგენელი, „აიპრესი“ განსჯისთვის ჩვენს ხელთ არსებულ ჩანაწერს გთავაზობთ. ნასაკირალისა და შავაძეების ოჯახის საქმე: ნასაკირალში მცხოვრებ ბავშვები, ამირან შავაძის შვილები 2016 წლის აპრილიდან სკოლაში აღარ დადიან. ინფორმაცია ამის შესახებ  ომბუდსმენმა რამდენიმე კვირის წინ გაავრცელა , როგორც განცხადებაში მიუთითებდა სკოლაში სიარულზე უარს სავარაუდო ძალადობის გამო ამბობდნენ, თუმცა იკვეთებოდა მამის მხრიდან მოვალეობების არასათანადო შესრულებაც და არასრულწლოვანთა ჭეშმარიტი ინტერესების უგულებელყოფა. “ასეთ შემთხვევაში კი ბავშვების ინტერესების დაცვა და მათი უფლებების განხორციელება სახელმწიფოს ვალდებულებაა. აღნიშნულის მიუხედავად სსიპ სოციალური მომსახურების სააგენტომ არ განახორციელა ქმედითი ზომები და არასრულწლოვნები კვლავ მოწყვეტილი არიან სასწავლო პროცესს”,-მიუთითებდა ომბუდსმენი. აღნიშნულ საკითხზე „აიპრესმა“ ვრცელი მასალა მკითხველს უკვე შესთავაზა, თუმცა მას შემდეგ ბავშვების მამამ სოციალური მომსახურების სააგენტოს გურიის სამხარეო ცენტრში ჩაწერილი საუბარი გამოგვიგზავნა. საუბარი მიმდინარეობს ბავშვებს, ცენტრის უფროსს, უფროსის მოადგილეს (თავად ადასტურებენ რომ მსგავსი შინაარსის საუბარი შედგა) და როგორც ამბობენ, ფსიქოლოგს შორის. საუბარი თავიდანვე საკმაოდ დაძაბულ ვითარებაში წარიმართა, ბავშვები სააგენტოს იურისტს მამის სიტყვიერ და ფიზიკურ შეურაცხყოფაში ადანაშაულებენ, რაზეც სააგენტოს წარმომადგენელი პასუხობს , რომ „ შეიძლება გაბრაზების ნიადაგზე რაღაცები ცოტა ისე გამოგვივიდეს, მაგრამ ხელის დარტყმა გამორიცხულია.“ საუბრის განმავლობაში ბავშვები ირწმუნებიან, რომ სკოლაში ამცირებენ, ძალადობენ (ამბობენ, რომ მასწავლებლის დავალებით ბავშვები სცემენ). ბავშვების დაჟინებული მოთხოვნა საუბრის განმავლობაში ორი პედაგოგის გათავისუფლება იყო, რის გამოც სააგენტოს თანამშრომელმა მიმართა: „როგორ რობოტებივით ხართ დაპროგრამებულები?“ „თქვენ რომ სწავლა გინდოდეთ ივლიდით. იმ ადამიანს რომ ემტერებით წავიდეს სახლშიო, იქნებ ოჯახი ყავს, შვილები, რითი უნდა აჭამოს?“. სააგენტოს წარმომადგენლები ცდილობდნენ ბავშვები სწავლის გაგრძელებაში დაერწმუნებინათ, ერთ-ერთი მათგანი ამბობს, რომ ყველა მასწავლებელი არც მას მოსწონდა, მაგრამ საკითხი ასე არ დაუსვამს.  „შენ უნდა იფიქრო იმაზე ხვალინდელი დღე როგორი გექნება, გასათხოვი გოგო ხარ, განათლება გინდა, ცხოვრება აწი წინ გაქვს, რას ცდილობ შენ ამ ქვეყნის გასწორებას, კაცო? ვიღაცა შენ არ მოგწონს, ამიტომ პროტესტს აცხადებ სკოლაზე?“,-ეუბნებიან ბავშვებს. ერთ-ერთს ბავშვს, რომელიც ამბობს, რომ მასწავლებლის დავალებით ბავშვები სცემენ, ეუბნებიან : „ კაცი ხარ, დამცირების გეშინია? გოგოებს უყურებ? არ გრცხვენია?“ სააგენტოს თანამშრომლებმა ბავშვებს მათთან ერთად გარკვეული დროის განმავლობაში სკოლაში სიარული შესთავაზეს, თუმცა ბავშვებმა იმ მოტივით, რომ მათი თანაკლასელები მიხვდებოდნენ იმათ ვინაობას, ამაზე უარი თქვეს, რის შემდეგაც მათ უთხრეს, რომ ისინი ზარმაცი ბავშვები არიან, სწავლა და სკოლაში სიარული არ უნდათ. საუბარი უშედეგოდ, რაიმე გადაწყვეტილების მიღების გარეშე დასრულდა. ომბუდსმენს ვკითხეთ, რამდენად მიზანშეწონილია ბავშვებთან მსგავსი ფრაზებით საუბარი, რაზეც უჩა ნანუაშვილმა განაცხადა, რომ სოციალური მუშაკების კვალიფიკაციის და მწირი რესურსის პრობლემა დგას. -სწორედ ეს არის პრობლემა, ცალკე ვსაუბრობთ იმაზე, რომ სოც მუშაკების რაოდენობა და რესურსების სიმწირეა, მაგრამ მეორე მხრივ არის კვალიფიკაციაც ასევე, რამდენად არიან კვალიფიციური ის კადრები, რომელთაც შეხება აქვთ ბავშვებთან, სწორედ ეს არის ალბათ ერთ-ერთი მთავარი პრობლემა და მე ცოტა ეჭვი მეპარება, რომ ზოგადად ეს არ ეხება მხოლოდ ერთ კონკრეტულ მუნიციპალიტეტს, რაიონს, კონკრეტულ სკოლას, ეს პრობლემა შეიძლება ითქვას არის სისტემური ხასიათის, კვალიფიკაცია სოც მუშაკების. ამ მიმართულებით ჩვენ ვიგებთ რომ არის გარკვეული გადამზადება სოც მუშკების, მაგრამ ფაქტები მაინც მეტყველებს იმაზე, რომ რეალურად ეს სამსახურები არაეფექტურია და კონკრეტული შემთხვევები, რომლებიც არა ერთია, ათეულობით ასეთი შემთხვევებია იგივე ჩვენს ოფისში, თუ დავაკვირდებით და შევისწავლით ბოლო პერიოდშიც მიუთითებს იმაზე, რომ ეს სამსახური არაეფექტურია და ამას რადიკალური ცვლილებები სჭირდება, მით უმეტეს, როცა საუბარია კონკრეტულ დარღვევებზე, ამაზე რეაგირებას ვითხოვდით, იყო შემთხვევები როცა სოც მუშაკების წინააღმდეგ ვითხოვდით , რომ სააგენტოს გარკვეული ზომები მიეღო და ასეთი რამდენიმე კონკრეტული საქმეც გვაქვს, მაგრამ რამდენად იყო ზომები მიღებული მათი მხრიდან ეს სხვა საკითხია კიდევ. -რამდენი ასეთი ფაქტი დაფიქსირდა, როცა არ გამოიჩინეს შესაბამისი ყურადღება -საუბარი არ არის ერთ, ორ და სამ ფაქტზე, აქ არის ათეულობით ფაქტებზე საუბარი და განსაკუთრებით, ბავშვთა უფლებების ცენტრი, რომელიც სახალხო დამცველის აპარატში მუშაობს, სწორედ ამ კუთხით არსებულ მდგომარეობას სწავლობს. ყოველთვის ვიღებთ პასუხს, რომ სამინისტრო გაითვალისწინებს და ითვალისწინებს ჩვენს რეკომენდაციას კონკრეტულ, ინდივიდუალურ საქმესთან დაკავშირებით, მაგრამ ჩვენ მაინც ვხედავთ, რომ ზოგადად, სურათი მთლიანობაში არ იცვლება, ანუ შესაძლოა კონკრეტულ საქმეებზე მოხდეს რეაგირება, რაღაც გამოსწორდეს, მაგრამ ამ საკითხს სჭირდება უფრო კომპლექსური გადაწყვეტა, ეს ბევრ რამესთან არის დაკავშირებული, მათ შორის რესურსებთან. "აიპრესი" ამ კონკრეტულ შემთხვევასთნ დაკავშირებით სოციალური სააგენტოს გურიის სამხარეო ცენტრსაც დაუკავშირდა.  უფროსის მოადგილე ვანო გოგოლაშვილი „აიპრესთან“ ადასტურებს, რომ ერთ-ერთი შეხვედრა ბავშვებმა შესაძლოა მართლაც ჩაიწერეს. საუბრის დასაწყისში ბავშვები საუბრობენ ხელის დარტყმის და შეურაცხყოფის ფაქტზე, შემდეგ სააგენტოს თანამშრომელი ამბობს, რომ თქვენი იურისტისგან ხელის დარტყმა გამორიცხულია, თუმცა „შესაძლოა გაბრაზების ნიადაგზე რაღაცეები ცოტა ისე გამოგვივიდესო“, რას ნიშნავს, რაღაცები ცოტა ისე გამოგვივიდეს? -შეიძლება ემოციური საუბარი იყო, მე ამას არ გამოვრიცხავ, მაგრამ ნამდვილად ხელის შეხება და ... რამდენად გამართლებულია ემოციური საუბარი ბავშვებთან, რომლებიც ამბობენ, რომ ძალადობის მსხვერპლნი არიან? -არა ბავშვებთან არ იქნებოდა, უფრო მამასთან იქნებოდა მგონი, თუმცა მე პირადად იმ შეხვედრას არ დავსწრებივარ და რასაც არ დავსწრებივარ მეუხერხულება ცოტა იმაზე საუბარი. თუმცა, ეს საუბარიც საკმაოდ ემოციურია, რაც ბავშვებს აქვთ ჩაწერილი, ეს რამდენად გამართლებულად მიგაჩნიათ? -მე ვაგებ იმაზე პასუხს, რასაც მე ვეუბნებოდი ბავშვებს და თუ მოუსმინეთ, ბავშვები ისე აყენებენ საკითხს, გაუშვით ეს პედაგოგები სკოლიდანო. იმ სკოლაში, ახლა თქვენც ახალგაზრდა გოგონა ხართ, სკოლაში თქვენც ხომ ყოფილხართ, 500 ბავშვი სწავლობს, 500 ბავშვის 500 მოთხოვნა რომ დაყენდეს იქ პედაგოგების შესახებ სასწავლო პროცესი ვერ შედგება. მე ვეუბნებოდი ამას, რომ პედაგოგები წავიდნენ სახლში და მერე მივალთ სკოლაში, ეს სწორ პოზიციად მიგაჩნიათ თქვენ? თუ ძალადობაზეა საუბარი... -თქვენ ხომ გაქვთ ოფიციალურად ინფორმაცია, რომ ეს ძალადობა არ დადასტურდა და რა ვქნათ ახლა? ძალადობა ბავშვების მიმართ არ დადასტურდა.  (ავტორის შენიშვნა: განათლების სამინისტროს ინფორმაციით, ძალადობის ფაქტები სკოლაში არ დადასტურდა, ამის შესახებ ინფორმაცია „აიპრესმა“ ამავე თემაზე მომზადებულ წინა სტატიაში გამოაქვეყნა.) მე ამირანს ისიც ვუთხარი, მშობელი მეც ვიყავი და ჩემი შვილები დადიოდნენ სკოლაში და მაგან მე ესეც უკუღმა შემომიბრუნა. თუ დავუშვათ სკოლაში არის ტუალეტის პრობლემა, პირობითად ვამბობ, რაღაც პრობლემაა სკოლაში. მშობელი მეც ვიყავი და მეც მივხმარებივარ რაღაცაზე. თუ ფინანსურად არ შემეძლო ფიზიკურად, ჩემი შვილები სწავლობდნენ. ასეთი დამოკიდებულება მე უფრო სწორად მიმაჩნია, ვიდრე დააყენო მოთხოვნები, იქ ის არაა და ის არაა. თქვენ მიგაჩნიათ, რომ მშობელმა უნდა გაიღოს ფინანსები? -მე მიმაჩნია, რომ მშობელი უნდა იყოს გულშემატკვივარი სკოლისა, შეიძლება არ იყოს ეს ფინანსურად გამოხატული, მაგრამ თქვენ ის მიგაჩნიათ ნორმალურად ბავშვები ჩამწერი მოწყობილობით დადიოდნენ სკოლაში და მის მეგობარს ეჭვი ქონდეს იმაზე? ხომ არ ხედავთ საჭიროებას, რომ იქ კიდევ უნდა ჩატარდეს მოკვლევა, რადგან ბავშვები კვლავაც დაჟინებით ითხოვენ ორი მასწავლებლის გაშვებას. -ჩვენ არ ვართ უფლებამოსილნი... თუმცა რეფერირების ბრძანების მიხედვით თქვენ გაქვთ უფლებამოსილება, რომ აქტიურ კომუნიკაციაში იყოთ განათლების სამინისტროსთან. -კი ბატონო, კიდევაც ვართ ჩვენ რესურსცენტრთან და სკოლის დირექტორთან, ამირანს კიდევ პრეტენზია აქვს, რომ ბავშვს არ უწერდნენ ნიშნებს შესაბამისს. ახლა მე როგორ უნდა გავაკეთო პედაგოგის და ბავშვის ურთიერთობის შეფასება, უფრო მეტი ეკუთვნოდა, თუ უფრო ნაკლები. მე ეჭვი არ მეპარება იმაში, რომ რესურს ცენტრი, განათლების სამინისტრო, თავად პედაგოგები ხელს არ აკლებს იმაზე, რომ ბავშებს სასწავლო პროცესის მიმართ ნდობა აღუდგეთ. ამ ორ პედაგოგზეც კონკრეტული რაიმე გამოხატულება, ქცევა რაიმე დოკუმენტში არ ასახულა. ჩვენ ვარაუდების დონეზე ხომ არ ვისაუბრებთ. აქ მეორე საკითხიც არის, ეს ოჯახი დირექტორის გამო სოფელსაც დაუპირსპირდა.  (რედაქციის შენიშვნა- 2015 წელს გაიმართა აქცია, დირექტორის, პედაგოგების, მშობლების და ბავშვების მონაწილეობით, სადაც გადაყენებული დირექტორის აღდგენას ითხოვდნენ, რა დროსაც დაპირისპირება მოხდა მხარეებს შორის. ) ძალიან არა ორდინალური შემთხვევაა. ძალიან სპეციფიკური. ბავშვები უნისონში საუბრობენ, რომ ორმა პედაგოგმა დატოვოს სკოლა. ეს როგორ ფიქრობთ ბავშვების პოზიციაა? ეს მამის პოზიციაა. „აიპრესი“ აღნიშნულ საქმეზე სამხარეო ცენტრის უფროსს, თეა ლომჯარიასაც ესაუბრა. თეა ლომჯარია იხსენებს, რომ ამირან შავაძემ მათთან მისი შვილები და ძმისშვილი მიიყვანა. მისი თქმით, შეხვედრას ესწრებოდა შავაძეების ადვოკატი ბატონი მანუჩარი, რომელიც კერძოა და ამირან შავაძეს თავის უფლებების დასაცავად ჰყავს აყვანილი, მას თვითონ ენდობა. რაც შეეხება ხმამაღალ საუბარს ბავშვებთან თეა ლომჯარია განმარტავს, რომ ყვირილს ადგილი არ ჰქონია და მას უბრალოდ, მაღალი ტონი აქვს. -იქ არანაირი ემოციური საუბარი არ ყოფილა. ადვოკატს არანაირი პრეტენზია სოციალურის თანამშრომლების მიმართ არ ჰქონია, იმიტომ რომ არავის იქ ზედმეტი არაფერი უთქვამს, არც უყვირიათ, უბრალოდ საერთო საუბარი იყო და ხმის ტონი... მე ხმის ტონი ახლაც მაღალი მაქვს, თუ დამაკვირდებით, მაგრამ არ ვყვირი, ხომ არ თვლით, რომ ვყვირი? უბრალოდ ტონი ესეთი მაქვს, შეიძლება ხმის ტონი იყო, მაგრამ არანაირი ყვირილი არ იყო, უბრალოდ ბავშვები რადგან იმეორებდნენ, რომ წავიდეს სკოლიდან მასწავლებელი და დირექტორი და ჩვენ წავალთ სკოლაში, მე ვკითხე პირადად, რატომ წავიდეს მეთქი და იმიტომ რომ ნიშანს არ გვიწერსო, გვამცირებსო. მე შევთავაზე რომ მოდი, ახლა ჩემთვის, ოზურგეთიდან ნასაკირალი თქვენ არ იცით რელიეფურად როგორ მდებარეობს, წარმოიდგინეთ ყოველ დილას 9 საათზე, ამდენი კილომეტრი უნდა გამევლო, ბავშვები წამეყვანა სკოლაში, თანახმა ვიყავი სკოლაში მეცქირა იქნებოდა თუ არა ამ ბავშვებზე რაიმე ზეწოლა ან შეურაცხყოფა, თანახმა ვიყავი ერთი თვის განმავლობაში ასე გამეკეთებინა. მიუხედავად ამისა, რომ ჰქონდათ დაზეპირებული სიტყვები ჩვენ არ გვინდა ფსიქოლოგი, არ წავალთ სკოლაში, წავიდეს მასწავლებელი და წავალთ, ამის იქით არაფერს ამბობდნენ, თვითონ მათი ადვოკატიც შეწუხდა. -ჩანაწერში მე რასაც ვუსმინე, ბავშვების ნათქვამზე, რომ მათზე ძალადობენ, თქვენი არგუმენტი იყო ის, რომ „თქვენ რას ცდილობთ ამ ქვეყნის გასწორებას“ და არ მიაქციოთ იმ მასწავლებლებს ყურადღება. რამდენად მისაღებია ასეთი მსჯელობა? - არა, ეს ჩემი არგუმენტი არ ყოფილა, რომ ქვეყნის გასწორება... არა, ასეთი რამე გამორიცხულია, მე არ მითქვამს. ეს საქმე დღეს და გუშინდელი არ არის, აქ იყო რესურს ცენტრი, განათლების სამინისტრო ჩართული, შედგა კონფერენციები, არსად არ გამოიკვეთა და ყველა უარყოფს რაიმე ძალადობის ფაქტს, ან იმას, რომ ვინმემ ნიშანი მოაკლო. მიუხედავად იმისა, რომ არ დადიან, ყველა მზადყოფნას გამოთქვამს, რომ დააწიონ სასწავლო პროგრამას და როგორმე მივიდნენ. ჩვენ ფაქტიურად რა გავაკეთოთ არ ვიცი. -ჩანაწერში იყო ასეთი მიმართვა, რომ როგორ რობოტებივით ლაპარაკობთ, თქვენ არ გეკუთვნით ეს სიტყვები? -არა ჩემო კარგო, მისმინეთ, ამირან შავაძის თემაზე ვსაუბრობთ, ოზურგეთში არ დარჩენილა ადამიანი, ვისი რწმენაც აქვთ, მათი სასულიერო მამაც კი, რომ ამ ადამიანთან კონტაქტზე არ გავსულიყავით და არ გვეთხოვა, რომ იქნებ როგორმე, შენი ჭირიმე, შენ გენაცვალე, სულ ასე ვესაუბრები ამირან შავაძეს, ვთხოვ, რომ მოდი ასე ვქნათ, ვერანაირად ვერაფერ დათმობაზე ვერ წამოვიყვანთ. სოფლის დეპუტატი მივიყვანეთ. სოციალურ სააგენტოს დირექტორის და მასწავლებლის გაშვება რომ არ შეუძლია სკოლიდან, ხომ ფაქტია. კომუნიკაცია გაქვთ რეფერირების ბრძანების თანახმად განათლების სამინისტროსთან... -მათ ვერანაირი დარღვევა ვერ ნახეს. ჩვენს ფსიქოლოგსაც უნდობლობას უცხადებს, ახლა სააგენტოს მოვთხოვეთ იქნებ სხვა რეგიონიდან მოვიწვიეთ ფსიქოლოგი, რომ ჩაერთოს ბავშვებთან, ეს არის ამირანის წინადადება, ჩვენ მივყვებით ყველაფერზე, რომ ბავშვებისთვის გახდეს ყველაფერი კარგი და მათ თავიანთი უფლებებით ისარგებლონ, განათლება მიიღონ, მივდივართ ამაზე, რომ ველოდებით ახლა ფსიქოლოგს. "აიპრესი" სოციალური მომსახურების სააგენტოს პრესსამსახურსაც დაუკავშირდა, სადაც აღნიშნულ ჩანაწერთან დაკავშირებით კომენტარი არ გაუკეთებიათ. პრესსამსახურში გვითხრეს, რომ ახალი ფსიქოლოგი შავაძეების ოჯახში უახლოეს დღეებში მივა: „შავაძეების ოჯახის საქმეში ახალი ფსიქოლოგი ჩაერთო, მათთან იმერეთის რეგიონის ფსიქოლოგი მივა უახლოეს დღეებში, მას შემდეგ რაც საქმის შესწავლას დაასრულებს. ასევე საქმეში ჩართვის სურვილი გამოთქვა არასამთავრობო ორგ;ანიზაციამ- "ახალგაზრდა პედაგოგთა კავშირი" და ჩვენ მზად ვართ მაქსიმალურად შევუწყოთ მათ ხელი რეალური შედეგის მისაღებად. ამ ოჯახთან დაკავშირებით რაიმე სხვა სიახლე არ გვაქვს და მეტის თქმა ამ ეტაპზე არ შეგვიძლია“.
13.03.2017 
მედიასაშუალება: http://liberali.ge/news/view/28164/rustavis-azotidan-gatavisuflebuli-57-adamiani-samartlebriv-davas-itsyebs
"რუსთავის აზოტიდან" გათავისუფლებული 57 ადამიანი სამართლებრივ დავას იწყებს
რუსთავის "აზოტიდან" გათავისუფლებული 57 თანამშრომელი კომპანიის ადმინისტრაციის წინააღმდეგ სამართლებრივ დავას იწყებს. მათ ოთხი კონკრეტული მოთხოვნა აქვთ: გათავისუფლების დოკუმენტის ბათილად ცნობა სამსახურში აღდგენა იძულებითი განაცდური საათების/დღეების ანაზღაურება ჯარიმების დაკისრება კომპანიას თანამშრომლების მოცდენისთვის თამარ სურმავა, პროფკავშირების იურიდიული დეპარტამენტის იურისტი და აზოტიდან "გათავისუფლებული" თანამშრომლების ადვოკატია. ამბობს, რომ კომპანიის წინააღმდეგ სარჩელს დღეს შეიტანს და იმედი აქვს, სასამართლო პროცესი სწორად წარიმართება. იანვარში კომპანიის ადმინისტრაციამ 300-მდე თანამშრომელი გაათავისუფლა. 26 იანვარს, დილით სამსახურში მისულ 350-მდე დასაქმებულს საშვები დაბლოკილი დახვდა. კომპანიას წინასწარ ამის შესახებ არავინ გაუფრთხილებია. 24 იანვარს თანამშრომლების ნაწილს სხვადასხვა საწყობის ხელმძღვანელებმა ერთწლიან კონტრაქტებზე მოაწერინეს ხელი. მათთან კი, ვინც დაბლოკილი საშვების გამო სამსახურში შესვლა ვეღარ მოახერხეს, კონტრაქტები არ გაუფორმებიათ. სწორედ ეს 350 თანამშრომელი აღმოჩნდა სამსახურიდან დათხოვნილი. მუშების გათავისუფლებას პროტესტი მოჰყვა, ერთი თვის განმავლობაში აქციის მონაწილეები თანამშრომლების სამსახურში აღდგენას ითხოვდნენ, თუმცა კომპანიამ მათი მოთხოვნები არ დააკმაყოფილა და გათავისუფლებულებს სამი თვის განმავლობაში 400-ლარიანი კომპენსაციები შესთავაზა. ნაწილმა კომპენსაციები უკვე აიღო, დანარჩენი თანამშრომლები კი სამართლებრივი დავის საშუალებით მოითხოვენ სამსახურში აღდგენას.
--- 

12.03.2017 
მედიასაშუალება: http://www.mshoblebi.ge/kaleidoskopi/8877-qchemi-5-shvilis-gamo-minda-vicockhlo-gadamarchineth-gthkhovthq.html
"ჩემი 5 შვილის გამო მინდა ვიცოცხლო... გადამარჩინეთ, გთხოვთ..."
ლალის ამბავს ფონდი "სიკეთის კვალი" აცნობს საზოგადოებას: "- ჩემი მცირეწლოვანი, 5 შვილის გამო მინდა ვიცოცხლო და გადამარჩინეთ, გთხოვთ... უკიდურესად გვიჭირს, რა გავაკეთოთ, უკვე აღარ ვიცით, ვერ ვყიდულობ იმ წამლებს, რომლებიც ჩემი სიცოცხლისთვის მნიშვნელოვანია, კეთილი ხალხის იმედად ვართ, რომ გულთან მიიტანენ ჩვენს დარდს და ტკივილს და დაგვეხმარებიან, რომ არ დაობლდნენ ბავშვები... ლალის მძიმე დიაგნოზი აქვს - კანის ავთვისებიან სიმსივნე "მელანომა'' და სჭირდება წამლები, რომლებიც მისი სიცოცხლისთვის ძალიან მნიშვნელოვანია. წამალი, რომელიც სჭირდება, 30 აბი ღირს 14900ლარი (სულ საჭიროა 360 აბი) და მეორე. პრეპარატი - 120 აბი 4400 ლარი. ლალის ჰყავს 5 მცირეწლოვანი ბიჭი. უფროსი 8 წლის და უმცროსი 1 წლის... ბავშვების სახელით მოგმართავთ თხოვნით, გადავურჩინოთ დედიკო, რომ არ დაობლდნენ პატარები.
--- 

10.03.2017 
მედიასაშუალება: http://www.ipress.ge/new/63775-ar-sheidzleba-adamianis-gardacvaleba-an-bavshvis-dabadeba-gakhdes-socialuri-dakhmarebis-shecherebis-mizezi
"არ შეიძლება, ადამიანის გარდაცვალება ან ბავშვის დაბადება, გახდეს სოციალური დახმარების შეჩერების მიზეზი"
"სამოქალაქო პლატფორმა-ახალი საქართველოს" ერთ-ერთი დამფუძნებელი, თეონა ჭალიძე სოციალურად დაუცველის სტატუსის მქონე ოჯახების პრობლემებთან დაკავშირებით განცხადებას აკეთებს. "ამ ოჯახების ერთადერთი შემოსავლის წყარო, სოციალური დახმარებაა. მათი უმეტესობა სწორედ ამ დახმარებით არსებობს თვიდან-თვემდე. ამჟამად არსებული მახინჯი სისტემით ოჯახს, სოციალური დამხარება პრაქტიკულად 3 თვით უჩერდება იმ შემთხვევაში, თუ ოჯახის რომელიმე წევრი გარდაიცვალა ან ოჯახში ბავშვი დაბადა. ეს არის სრული უპასუხისმგებლობა და ადამიანების აბუჩად აგდება. ეს ოჯახები მომდევნო 3 თვის განმავლობაში ვეღარ იღებენ საარსებო შემწეობას. მივმართავ ჯანდაცვის მინისტრს, გაითვალისწინოს უკიდურესად გაჭირვებული ადამიანების მდგომარეობა, მიიღოს შესაბამისი ზომები და გამოასწოროს სისტემაში არსებული ხარვეზი"- განაცხადა თეონა ჭალიძემ. მისივე თქმთ, აუცილებელია, რომ პროცედურები ჩატარდეს დაჩქარებულ რეჟიმში, რადგან არ შეიძლება ოჯახის წევრის გარდაცვალება ან ახალი წვერის დაბადება, ფინანსურად აუმჯობესებდეს ოჯახის მდგომარეობას. "ახალი საქართველოს" ერთ-ერთი დამფუძნების განცხადებით, ამ სამი თვის განმავლობაში, ხშირ შემთხვევაში ეს ადამიანები იღებენ ფინანსურ პასუხისმგებლობას საკრედიტო ორგანიზაციებიდან, ან კერძო მევახშებიდან, რაც შემდგომში კიდევ უფრო ამძიმებს მათ სოციალურ მდგომარეობას.
ჯიეიჩენ.ჯი- http://ghn.ge/com/news/view/170949
--- 

მედიასაშუალება: http://batumelebi.netgazeti.ge/news/70476/
ბათუმის საერთაშორისო ჰოსპიტლიდან ექიმებს ათავისუფლებენ
ბათუმის საერთაშორისო სამედიცინო ჰოსპიტლიდან ზოგერთ ექიმს ათავისუფლებენ. ინფორმაცია „ბათუმელებს“ ლევან სიამაშვილმა დაუდასტურა, ჰოსპიტლის იურისტმა. მისი თქმით, საუბარია 3 ან 4 ექიმის გათავისუფლებაზე, თუმცა საბოლოო გადაწყვეტილება ჯერ მიღებული არ არის. „მზადდება გათავისუფლების შესახებ ბრძანებები, თუმცა არ გამოვრიცხავ მათთან მოლაპარაკება შედგეს და თანამშრომლობა გავაგრძელოთ. მიზეზი არის ის, რომ წინა მენეჯმენტის დროს ზოგიერთ ექიმს შეუსაბამოდ მაღალი ხელფასები ჰქონდა დანიშნული. რადგან ჰოსპიტალს შეექმნა ეკონომიკური კრიზისი, ხელფასის შემცირება ერთ-ერთ ოპტიმალურ გამოსავლად მივიჩნიეთ“, – ამბობს ლევან სიამაშვილი. „ამ ჰოსპიტალს მომავალი აღარ აქვს“, – ამბობს თემურ გაბაიძე, ერთ-ერთი ექიმი, რომელიც მეან-გინეკოლოგიური გაყოფილების ხელმძღვანელი იყო. მას გათავისუფლების შესახებ ბრძანება უკვე ჩაბარდა. ის კრიზისის მიზეზად ადმინისტრაციას ასახელებს, რომელიც შეუსაბამოდ მაღალ ხელფასს იღებს და სახელფასო ფონდს უსამართლოდ ანაწილებს. „მიზეზი არაა ჩემთვის ხელფასის შემცირება. პრობლემაა მიდგომა, რომელიც მენეჯმენტს აქვს. ალბათ ყველას გაუშვებენ, ვინც დირექტორს არ ეტყვის, ჩემი ღმერთი ხარო. მენეჯმენტს ამ დრომდე არანაირი კონკრეტული გეგმა არ წარმოუდგენია, როგორ უნდა გამოვიდეს ჰოსპიტალი კრიზისიდან. სახელფასო ფონდის 40% იხარჯება შვიდ კაცზე და 60%-50 პერსონალზე. ამ ვითარებაში რა სამართლიანობაზეა საუბარი? ჩამოჰყავთ უცხო ქვეყნიდან ექთანი, სხვა ეროვნებაზე გართულება არ მაქვს, მაგრამ იმაზე მეტს უხდიან, ვიდრე ექიმს. მენეჯმენტი დაინტერესებულია არა ოპერაციის შედეგით, არამედ ფული რამდენი შემოდის…“, – გვითხრა თემურ გაბაიძემ. თემურ გაბაიძეს ანაზღაურების შესახებაც დავუსვით კითხვა. გვითხრა, რომ მისი შემოსავალი თვეში 7500 ლარი იყო და ამას ემატებოდა ყოველი მის მიერ ჩატარებული ოპერაციის ღირებულების 10%. თემურ გაბაიძე გათავისუფლების შესახებ ბრძანების სასამართლოში გასაჩივრებას აპირებს. ჰოსპიტლის დირექცია დღეს ექიმების გათავისუფლების შესახებ განცხადების გაკეთებას გეგმავს. მარტის დასაწყისში ბათუმის საერთაშორისო ჰოსპიტლის რამდენიმე თანამშრომელმა, მათ შორის თემურ გაბაიძემ, ხელშეკრულების პირობების გაუარესება გააპროტესტა.
--- 

მედიასაშუალება: http://www.etanews.ge/regionebi/44188-tyibulshi-c-hepatitis-eliminaciis-programis-prezentacia-gaimartha.html
ტყიბულში C ჰეპატიტის ელიმინაციის პროგრამის პრეზენტაცია გაიმართა
ტყიბულის მუნიციპლიტეტში C ჰეპატიტის ელიმინაციის სახელმწიფო პროგრამის პრეზენტაცია გაიმართა. სკრინინგ გამოკვლევის მნიშვნელობასა და 2017 წლის გეგმაზე ისაუბრა დაავადებათა კონტროლისა და საზოგადოებრივი ჯანმრთელობის ეროვნული ცენტრის წარმომადგენელმა გოჩა გიორგიძემ. პრეზენტაციას ტყიბულის მუნიციპალიტეტის გამგებელი, რობიზონ გვენეტაძე და ადგილობრივი თვითმმართველობის წარმომადგენლები ესწრებოდნენ. პროგრამის მიზანია საქართველოში C პეპატიტით გამოწვეული ავადობის, სიკვდილიანობისა და ინფექციის გავრცელების შემცირება, დაავადების პრვენციაზე, დიაგნოსტიკასა და მკურნალობაზე მოსახლეობის ხელმისაწვდომობის უზრუნველყოფის გზით. "C ჰეპატიტის მართვის სახელმწიფო პროგრამის" საფუძველზე, რომელიც საქართველოს მთავრობის მიერ 2015 წელს დამტკიცდა, შემუშავდა საქართველოში "C ჰეპატიტის ელიმინაციის სტრატეგია", რომელიც მიზნად ისახავს 2020 წლისათვის დაავადების პრევალენტობის 90%-ით და ჰეპატიტით გამოწვეული სიკვდილობის სულ ცოტა 65%-ით შემცირებას. აღნიშნულ პროგრამას 2016 წლიდან დაემატა სკრინინგული კვლევის კომპონენტი,. ამ მიზნით ა.(ა.)ი.პ. ტყიბულის მუნიციპალიტეტის საზოგადოებრივი ჯანმრთელობის ცენტრმა დაიწყო სკრინინგული გამოკვლევები C ჰეპატიტზე. საქართველოს ნებისმიერ მოქალაქეს საშუალება ეძლევა უფასოდ ჩაიტაროს გამოკვლევა, გაიგოს არის თუ არა სავარაუდოდ C ჰეპატიტის ვირუსის მტარებელი და მიიღოს სათანადო კონსულტაცია შემდეგი ქმედებისათვის. გამოკვლევისათვის მსურველებმა უნდა მიმართონა.(ა.)ი.პ. ტყიბულის მუნიციპალიტეტის საზოგადოებრივი ჯანმრთელობის ცენტრს. მის: ტყიბული კ.ლომაძის მოედანი #3, გამგეობის შენობა, მე-2 სართული,10-დან -17 სთ-მდე, მოქალაქემ თან უნდა იქონიოს პირადობის დამადასტურებელი მოწმობა.
--- 

10.03.2017 
მედიასაშუალება: http://droni.ge/?m=3&AID=32301
ნუ დატოვებთ უყურადღებოდ - დღეს ბოლო დღეა 11 წლის ბესოს დასახმარებლად
ცერებრალური დამბლის მქონე 11 წლის ბესიკ ვარდიაშვილს სასწრაფო დახმარება ესაჭიროება. ბავშვს მარტოხელა დედა უკიდურეს გაჭირვებაში ზრდის. უსახსრობის გამო ბავშვი წამლებს ვერ იღებს, რის გამოც შეიძლება კრუნჩხვები დაეწყოს. დღეს ბოლო დღეა, რომ ბესომ მკურნალობა გააგრძელოს, ამისათვის კი ჩვენი დახმარება ესაჭიროება. ამ ეტაპზე 100 ლარზეა საუბარი. „დრონი.ჯი ადრეც“ გიყვებოდათ ამ ოჯახის შესახებ, რომელიც სოციალურად დაუცველია. ბესოს დედა, ქალბატონი ასმათ ვარდიაშვილი, რას არ აკეთბეს, რომ შვილს წამალი უყიდოს და ექიმებთან მისასვლელი ფული შეაგროვოს. საქართველოს ბანკი: GE 63BG0000000896521400 მიმღები - ბესიკ ვარდიაშვილი ლიბერთი ბანკი: GE40LB0711106003061640 მიმღები - ასმათ ვარდიაშვილი. ბესოს დასახმარებლად, შეგიძლიათ თანხა სწრაფი გადახდის აპარატებიდანაც გადარიცხოთ ბავშვის პირადობის ნომრით - 01019065656 ბესიკ ვარდიაშვილი.
--- 

მედიასაშუალება: http://www.qartli.ge/ge/akhali-ambebi/article/4908-16tslismeocnebemozardisdamamshvidebelitsamlebi
16-წლის მეოცნებე მოზარდის დამამშვიდებელი სამყარო
,,გამარჯობა, მე ის ბიჭი გიკავშირდებით, დღეს სახლში რომ იყავით ჩვენთან, სოფელში. მე ეხლა საავადმყოფოდან გირეკავთ. ბოდიში რომ გაწუხებთ. ჩემი ოცნება იცით რა არის? ვიყო ჩემთვის, მარტო. მყავდეს პატარა ღორი, მოვუარო მას..." ამ დროს ტელეფონში ქალბატონის, მედდის ხმა ისმის: - ვის ელაპარაკები? - ჟურნალისტია, რაღაც მინდა ვუთხრა - გამორთე ახლავე, არ შეიძლება..არ შეიძლება" ,,როგორც კი, დაბრუნდები სოფელში, დამიკავშირდი და გნახავთ" - მხოლოდ ამის თქმა მოვასწარი და თბილისის ერთ-ერთი კლინიკური საავადმყოფოდან სატელეფონო ზარი გაწყდა.შიდა ქართლის ერთერთი რაიონის სოციალური მომსახურების სააგენტოში, ჩვენი თანდასწრებით, სააგენტოს უფროსს ექიმმა უთხრა, რომ ერთ-ერთისოფლიდან მოზარდს ფსიქოლოგიური პრობლემები აქვს, საავადმყოფოში ნაცემი მიიყვანეს. არ ვიცოდით სახელი და გვარი, სკოლის დირექტორს მივაკითხეთ. სკოლის დირექტორი შეშფოთდა, გვკითხა, საიდან გავიგეთ ეს ამბავი. ,,ეგ ბავშვი ჩვენ სკოლაში აღარ სწავლობს, მეზობელ სოფელში დადის. როგორც ვიცი, ეპილეფსიითაა დაავადებული" - გვითხრა მან. სოფლის ცენტრში მისი სახლის მისამართი ვიკითხეთ. სკოლის დირექტორისგან სახელი და გვარი უკვე ვიცოდით, ამიტომ, ადვილად მივაგენით სახლს. 50-წლამდე ასაკის მამაკაცი სახლამდე გაგვყვა. გზაში ვისაუბრეთ: ,,ძალიან ნერვიული ბავშვია, სულ ცუდად ხდება. ვერავინ იგებს, რა ჭირს, ეგ ტყუილია. არავინ მიაყენებდა შეურაცხყოფას. ექიმმა ტყუილი თქვა". მივადექით ორსართულიან სახლს. მეორე სართულზე მხოლოდ კედლებია, პირველ სართულზე ფანჯრებს მუყაოს ქაღალდი აქვს აკრული, ზოგ ფანჯარას კი, საწოლის გადასაფარებელი - ე.წ. ადიელა აქვს ჩამოფარებული. სახლში დედა და ორი მცირეწლოვანი ბავშვი დაგვხვდა. ვუთხარით, რომ მისი შვილის და მათი სოციალური მდგომარეობით დავინტერესდი. სოციალური მდგომარეობის ხსენება იმიტომ მოვიფიქრეთ, რომ პირველივე ოთახში არასათანადო პირობები დაგვხვდა. მეორე ოთახში რამდენიმე თვის წინ ხანძარი გასჩენიათ. ,,ყველა საავადმყოფო მოვლილი გვაქვს. გუშინ სასწრაფო იყო, წაიყვანეს ქალაქში, მამამისი ადგია თავზე. ვერ ვიგებთ, რა ჭირს. ექიმებიც ვერ იგებენ. ერთ საავადმყოფოში ერთს ამბობენ, მეორეში - მეორეს. სასწრაფოს მოსვლა აღარ უნდა, შეწუხებულები არიან. ერთი კვირის წინ თბილისში გყვავდა. ისეთი წამალი გამოუწერეს, ფეხები სწყდება. ნერვიული შეტევები აქვს ხოლმე" - ამბობს დედა. ,,- რას გეუბნებათ ხოლმე შვილი? როცა მარტო რჩებით, რაზე საუბრობთ?" - ვკითხე მოზარდის დედას. დედა - ,,- მე არაფერს მეუბნება. ლაპარაკი არ უყვარს. მეზობლისთვის უთქვამს, ტვინში ვიღაც ჩამძახის, რომ ვენები გადაიჭერი, იქნებ გიშველოსო" ,,- თქვენ რას ამჩნევთ, რა აღიზიანებს, ან როდის ღიზიანდება?" - ვკითხეთ. დედა - ,,არ ვიცი, ვერაფერს ვიგებთ, ხმას არ იღებს. მოულოდნელად, ცუდად გახდება, ეწყება კრუნჩხვები და ვეძახით სასწრაფოს" - ამბობს დედა. გვითხრა, რომ თანატოლებთანაც კარგი ურთიერთობა აქვს. ამ, ჯერ კიდევ, უცნობი დაავადების გამო, დაცინვას არავისგან განიცდის. მშობლებიც კარგად ექცევიან: ,,სკოლაში ხომ არ აქვს პრობლემა?" - ვკითხეთ. დედა - ,,არა, პირიქით, მეზობელ სოფელში დადის. მასწავლებლებიც კარგად ექცევიან. აქ არასრული სკოლაა და იქ იმიტომ დადის, მაგრამ ეს ერთი თვეა, თითქმის, რაც აღარ წასულა" - რატომ? დედა - ,,იმიტომ, რომ მასწავლებლებმა გვთხოვეს, რომ ვიდრე არ გამოჯანმრთელდება, სახლში იყოსო. იქაც ცუდად ხდება და შემდეგ ეშინიათ, რამე არ მოუვიდესო. რა ვიცი, ყველა საავადმყოფო მოვიარეთ, წამლებსაც უწერენ. ერთგან მიიყვან, გეუბნებიან, ეს ჩვენი პაციენტი არ არისო, მეორეგან მიიყვან, იქაც გეუბნებიან, ეს ჩვენი პაციენტი არ არისო. დღეს გორში წაუყვანიათ, ჰოსპიტალში, დამირეკა ჩემმა მეუღლემ, ახლა კარგად არის, გადასხმები გაუკეთესო. ხვალე ჩამოვა ჩემი მეუღლე" ამ დროს ოჯახის დიასახლისს ტელეფონზე დაურეკეს, ჟურნალისტები გკითხულობენო. თითქმის მთელმა სოფელმა გაიგო, ჩვენი ვიზიტის შესახებ. - ,,პატარა ასაკში რას ამჩნევდით?" - ვკითხეთ. ,,მაშინ ასე არ იყო. რაც ასაკი ემატებოდა, ათასში ერთხეულ თუ დაემართებოდა, მაგრამ რაც შარშან მამამისი რუსებმა დააკავეს, იმის შემდეგ დაეწყო შიშები. მამამისი რომ წაიყვანეს ავტომატიანებმა, ამას ტირილი დაუწყია. ჩემი შვილი გამოუშვეს და მეუღლე წაიყვანეს" - იხსენებს მოზარდის დედა. ,,შიშებში რას გულისხმობთ?" ,,უბრალოდ, ჩვენ ვეძახით შიშებს. უცბად, გადავარდება და კრუნჩხვები ეწყება. ვერ ვიგებთ. რაღაცაზე ნერვიულდება თუ რა არის, არ ვიცით. ექიმებიც სწორ დიაგნოზს ვერ სვამენ. ეხლა ბოლოს სადაც გვყავდა, დაუწერეს, რომ ეპილეფსია აქვსო, მაგრამ იმათ ისეთი წამლები გამოუწერეს, უფრო უარეს დღეში ვარდება ბავშვი" - ამბობს დედა. მამის ვერსია - ჩემი შვილი გულჩათხრობილია მეორე დღეს ბავშვის მამა საავადმყოფოდან დაბრუნდა. ,,ჰოსპიტალიდან თბილისში წაგვიყვანეს გუშინ. მე მგონი ჩემი შვილი იმ საავადმყოფოში დააწვინეს, სადაც ცოტა უცნაური ხალხი ჰყავთ. მეხუთე საავადმყოფოში. ერთი პაციენტი მოვიდა, თავზე ხელს მისვამს და მერე უცბად ჩამარტყა. მე ვუთხარი, შვილო, ესენი აქ უფრო გაგაგიჟებენ-მეთქი" - გვეუბნება მამა. ,,ეპილეფსია არ არისო. ის წამლები, რაც ნაყიდი გვქონდა, ეგენი არ უნდა დაელიაო. ეხლა სულ სხვა წამლები გამოუწერეს. სანამ საავადმყოფოში იქნება, იქ თვითონ მიხედავენ. როგორც ვატყობ, სულ მკურნალობა უნდა. ამ ბოლოს დედამ ცოტა დაუტია და ეტყობა იმაზე ინერვიულა. გორში რომ დაბრუნდება, ფსიქოლოგს დაუნიშნავენ და იმასთან უნდა იაროს ხოლმე. გარდატეხის წელსაც აბრალებენ, მაგრამ რა ვიცი. ექიმები თვითონ არიან" - განმარტავს მოზარდის მამა. სიგარეტის მოსაწევად ეზოში გავედით. საქონლის სადგომი დანგრეულია. ,,აჰა, ერთი ძროხა მყავდა, ისიც მაგის წამლების გამო, გავყიდეთ. ჩვენი კარმიდამო ცარიელია, აღარაფერი გვაქვს. სოციალური დახმარებას კი ვიღებთ, მაგრამ ეს ერთი თვე გადამოწმების პროცესში არიან და გვითხრეს, ისევ გაგირძელდებათო. სახლი რომ ნორმალურად გავმართოთ, იმის საშუალებაც არ გვაქვს. მე ყარაულად ვმუშაობ ერთერთ სოფელში, ფერმაში, 150 ლარს მაძლევენ თვეში. სახლს ცეცხლი გაუჩნდა იქით, გამგებელს ვთხოვე დახმარება, მაგრამ ვინ მოგაქცია ყურადღება. ამ პირობებში რომელი ბავშვი იქნება კარგად" - ამბობს მოზარის მამა. ეზოში ხის ხმელი ტოტები დაამტვრია. თან ცულით ჭრის, თან საუბრობს: ,,სკოლაში სწავლა უნდა, წიგნებიც აქვს, მაგრამ იქაც აშინებს ხალხს თავისი ავადმყოფობით. ცუდად რომ ხდება, ეშინიათ მასწავლებლებს" ,,თან ამ სოფელში არაფერი გასართობი არაა, არც სტადიონია, რომ გახვიდე და ფეხბურთი ითამაშო. ინტერნეტი აქ არ არის. თეფშს თუ დააყენებ, თვეში 30 ლარი უნდა გადაიხადო, ისიც უხარისხო ინტერნეტი. 30 ლარის გადახდაც არ შეუძლია ხალხს" - საუბარში ჩაერია მეზობელი. ეს ყველაფერი კი, კამერებზე ჩავწერე, ინტერვიუებიც მაქვს, სოფლის კადრებიც, მაგრამ გზად უკვე იმაზე ვფიქრობ, თუ როგორ გადავცე ეს ამბავი მაღალი სტანდარტით; რომ არ მოხდეს ბავშვის იდენტიფიკაცია; არ გასაჯაროვდეს სოფლის სახელი. ვფიქრობ იმაზეც, თუ სოფელიც, თანასოფლელებიც, სკოლაც, პედაგოგებიც, ოჯახის წევრებიც გვერდში დაუდგებიან, იქნებ, დროულად დაძლიოს ,,ნერვიული აშლილობის" დიაგნოზი მოზარდმა, და როგორც სოფელში ამბობენ, მომავალიც ჰქონდეს. და ეს ,,გვერდში დგომაც" როგორ მოხერხდება, ჯერ არავინ იცის.

კვლევა: ეთნიკური უმცირესობების 41%-მა საჭიროების მიუხედავად სამედიცინო მომსახურება ვერ მიიღო
ეთნიკური უმცირესობების წარმომადგენელი პაციენტების უფლებრივი მდგომარეობის შესახებ კვლევაში, ნათქვამია, რომ ეთნიკური უმცირესობის წარმომადგენელთა 41.4%-მა საჭიროების მიუხედავად სამედიცინო მომსახურება ვერ მიიღო. რესპოდენტებმა აღნიშნეს, რომ 2 წლის განმავლობაში ჰქონიათ შემთხვევა, როდესაც სჭირდებოდათ სამედიცინო მომსახურების მიღება, მაგრამ არ მიუღიათ. ამის მიზეზს, როგორც წესი, ოჯახების დაბალი ფინანსური შესაძლებლობა წარმოადგენს (და არა პაციენტის უფლებების შელახვა). კვლევამ აჩვენა, ოჯახების მხოლოდ 6.7% იყენებს კერძო სამედიცინო (კორპორატიულ ან ინდივიდუალურ) დაზღვევას, დიდი უმრავლესობა საყოველთაო დაზღვევით სარგებლობს. დაზღვევა, ძირითადად, ხმარდება ექიმ-სპეციალისტების მომსახურებას და ინსტრუმენტულ გამოკვლევებს. "საყოველთაო ჯანდაცვის პროგრამას პოზიტიური შეფასება აქვს; თუმცა გამოკითხულთა თითქმის მეოთხედი აცხადებს, რომ დაბალი ხელმისაწვდომობა აქვს ან საერთოდ არ მიუწვდება ხელი საყოველთაო ჯანდაცვის სერვისებზე. ამის ერთ-ერთი ძირითადი მიზეზი ტერიტორიული ხელმიუწვდომლობაა: ჯანდაცვის ობიექტებს შორის ტერიტორიულად ყველაზე ნაკლებად ხელმისაწვდომი აღმოჩნდა საავადმყოფო, ხოლო ყველაზე ხელმისაწვდომი - აფთიაქი. ჯანდაცვის სერვისებიდან ყველაზე ფართოდ იყენებენ ამბულატორიულ მომსახურებას (ოჯახების წევრების მესამედი), შემდეგ - სასწრაფო სამედიცინო დახმარება (13.1%) და ბოლოს - ჰოსპიტალური მომსახურება (9.4%). მიმართვიანობის სიხშირითაც ამბულატორიული კლინიკები გამოირჩევა (საშუალოდ 5 მიმართვა ბოლო 2 წლის განმავლობაში)-" ამბობენ კვლევის ავტორები. კვლევა “სოციალური კვლევისა და ანალიზის ინსტიტუტმა” ფონდ “ღია საზოგადოება-საქართველოს” მხარდაჭერით ჩაატარა. კვლევის შედეგები ემყარება ოჯახების გამოკითხვის შედეგად მიღებულ ინფორმაციას. სულ გამოიკითხა 1004 რესპონდენტი, რომელთაც მკვლევარებს 3623 წევრზე მიაწოდეს ინფორმაცია. გამოკითხულთა ძირითადი ნაწილი ეთნიკური აზერბაიჯენელი (63.2%) და სომეხია (32%).

მედიასაშუალება: http://liberali.ge/news/view/28099/kvleva-etnikuri-umtsiresobis-tsarmomadgenelta-46-diasakhlisi-an-umushevaria
კვლევა: ეთნიკური უმცირესობის წარმომადგენელთა 46% დიასახლისი ან უმუშევარია
ეთნიკური უმცირესობების წარმომადგენელი პაციენტების უფლებრივი მდგომარეობის შესახებ „სოციალური კვლევისა და ანალიზის ინსტიტუტმა“ ფონდ „ღია საზოგადოება-საქართველოს“ მხარდაჭერით კვლევა ჩაატარა. კვლევის შედეგები ოჯახების გამოკითხვის შედეგად მიღებულ ინფორმაციას ემყარება. სულ 1004 რესპონდენტი გამოიკითხა. გამოკითხულთა ძირითადი ნაწილი ეთნიკური აზერბაიჯენელი (63.2%) და სომეხია (32%). კვლევა აჩვენებს, რომ გამოკითხული ოჯახების ეკონომიკური ფონი არასახარბიელოა: ოჯახის სრულწლოვანი წევრების უმეტესი ნაწილი დიასახლისი ან უმუშევარია (46.6%), ხოლო დასაქმებულთა ხვედრითი წილი მხოლოდ 24.6%-ია. დაბალია ოჯახების საშუალო შემოსავალი (თვეში 450 ლარი). რესპონდენტების 33.5% ამბობს, რომ ოჯახს შემოსავალი ყოფნის მხოლოდ კვებასა და ტანსაცმელზე, ხოლო ოჯახების 22.6% შემოსავალს მხოლოდ საბაზისო მოთხოვნილებების დაკმაყოფილებას ახმარს. სიღარიბის ზღვარს ქვემოთ მყოფთა მონაცემთა ბაზაში დარეგისტრირებულია გამოკითხული შინამეურნეობების 13.3%; მათგან ფულად დახმარებას იღებს 28%. კვლევამ აჩვენა, რომ პაციენტთა უფლებების დაცვის თვალსაზირისით შემდეგი ვითარებაა: პირადი ცხოვრების ხელშეუხებლობის უფლების დარღვევის კონტექსტში რესპონდენტებმა ყველაზე ხშირად მიუთითეს: ა) დისკრიმინაციაზე მათი ეთნიკური და რელიგიური წარმომავლობის გამო, რაც ძირითადად გამოიხატა რელიგიური აკრძალვების და შეხედულებების გაუთვალისწინებლობაში (სულ 79 შემთხვევა); ბ) სამედიცინო მონაცემების შესახებ ინფორმაციის გამჟღავნებაზე ოჯახის წევრებთან (სულ 39 შემთხვევა) და გ) სხვა/უცხო ადამიანებთან (სულ 19 შემთხვევა). სამედიცინო მომსახურების შესახებ ინფორმაციის მიღების უფლების თვალსაზრისით გამოიკვეთა შემდეგი: სამედიცინო პერსონალი საერთოდ არ საუბრობდა: ა) სამედიცინო მომსახურების ალტერნატიული ვარიანტების, მათი თანმხლები რისკისა და შესაძლო ეფექტიანობის შესახებ (39.8%); ბ) პაციენტის უფლებებისა და მოვალეობების შესახებ (39.6%); გ) სამედიცინო მოსახურებაზე უარის თქმის შემთხვევაში, მოსალოდნელი შედეგების შესახებ (39.1%); დიაგნოსტიკური, სამკურნალო, სარეაბილიტაციო მომსახრურების, მათი თანმხლები რისკებისა და შესაძლო ეფექტიანობის შესახებ (37.1%), ექიმის ვინაობისა და პროფესიული გამოცდილების შესახებ (35.2%). ენობრივი ბარიერი სამედიცინო მომსახურების შესახებ ინფორმაციის მიღებაში ექმნება გამოკითხულთა დაახლოებით მეხუთედს. ფიზიკური ხელშეუხებლობის უფლების დარღვევა გამოვლინდა 17 შემთხვევაში, როდესაც პაციენტს მისი ნებართვის გარეშე ჩაუტარეს სამედიცინო მომსახურება. სიცოცხლის უფლების დარღვევაზე მიუთითა 46-მა რესპონდენტმა, რაც გამოიხატა სამედიცინო პერსონალის დაუდევრობისა და არაკომპეტენტურობის გამო პაციენტის გარდაცვალებაში. ღირსების შემლახავი მოპყრობა ძირითადად დაუკავშირდა პალიატიურ პაციენტებს: 85 რესპონდენტიდან (ვინც დააფიქსირა მათ უშუალო გარემოცვაში უკურნებელი სენით ავადობა ბოლო 10 წლის განმავლობაში) მხოლოდ 33-ს მიუწვდებოდა ხელი ყველა საჭირო მედიკამენტზე. არახელმისაწვდომობის ძირითადი მიზეზად სახელდება არასაკმარისი ფინანსები. რაც შეეხება დისკრიმინაციაზე რეაგირებას და თანასწორობის უფლების დაცვას, ზემოაღნიშნულ დარღვევებზე მოქალაქეების/პაციენტების რეაგირების მაჩვენებელი ძალზე დაბალია. კერძოდ, დაფიქსირებულია მხოლოდ 7 ასეთი შემთხვევა. რაც შეეხება, საჯარო პოლიტიკაში მონაწილეობას, კვლევაში ეს საკითხი პაციენტის უფლებებთან მიმართებით, განხილულია ორი მიმართულებით: ა) თვითმმართველობის დონეზე ჯანდაცვის პროგრამების საჯარო განხილვაში მონაწილეობა და ბ) ჯანსაღი ცხოვრების წესის მხარდამჭერ ღონისიძებებში მონაწილეობა. მონაცემები აჩვენებს, რომ მოქალაქეები არ არიან ჩართულები საჯარო პოლიტიკაში: მათგან მხოლოდ 4-ს მიუღია თვითმმართველობის დონეზე ჯანდაცვის პროგრამის საჯარო განხილვაში მონაწილეობა და მხოლოდ 16-ს - ჯანსაღი ცხოვრების წესის მხარდამჭერ ღონისძიებებში.

მედიასაშუალება: http://netgazeti.ge/news/178677/
ელიმინაციის პროგრამის ფარგლებში c ჰეპატიტის მართვის ცენტრი ზუგდიდშიც გაიხსნება
C ჰეპატიტის ელიმინაციის პროგრამის ფარგლებში, რომელიც საქართველოში უკვე მესამე წელია ხორციელდება, მეორე მომსახურების ცენტრი ზუგდიდში გაიხსნება. ამის შესახებ საქართველოს შრომის, ჯანმრთელობის დაცვისა და სოციალური უზრუნველყოფის მინისტრის მოადგილემ ვალერი კვარაცხელიამ ელიმინაციის პროგრამის შესახებ სამუშაო შეხვედრაზე განაცხადა. კვარაცხელიას განცხადებით, მართვის ცენტრი დაეხმარება ბენეფიციარებს ერთი ფანჯრის პრინციპით მიიღონ მკურნალობა, სამომავლოდ კი საქართველოში რამდენიმე ასეთი ცენტრის გაცხსნა იგეგმება. პროგრამის შესახებ სამუშაო შეხვედრა უკვე მეოთხედ ტარდება, როგორც საქართველოს შრომის, ჯანმრთელობის დაცვისა და სოციალური უზრუნველყოფის მინისტრი დავით სერგეენკო აცხადებს, შეხვედრის ამოცანაა განვლილი ეტაპების შეფასება და სამომავლო სტრატეგიის დაგეგმვა: “შეხვედრის მიზანია, რომ ჩვენი უცხოელი ექსპერტების მიერ მოხდეს შეფასება ეფექტურობის, მიღწევებისა და გამოწვევების და დაიგეგმოს ახალი ტექნიკური ცვლილებები თუ ასეთის საჭიროება იქნება,” – ამბობს სერგეენკო. მისივე თქმით, წინასწარი კონსულტაციებით, პროექტის მიმდინარეობის შეფასება ძალიან კარგია და სამინისტრო პარტნიორებთან ერთად გეგმავს მოკლე ვადებში მნიშვნელოვანი სიახლეების დანერგვას. საქართველოს დაავადებათა კონტროლისა და საზოგადოებრივი ჯანრმთელობის ცენტრის სტატისტიკით, 2016 წლის დეკემბრის მონაცემებით, c ჰეპატიტის თანამედროვე მედიკამენტებით, სოფოსბუვირისა და ჰარვონის სხვადასხვა რეჟიმით მკურნალობის დასაწყებად სახელმწიფო კომიტეტის მიერ ავტორიზებულია 29 492 პაციენტი. 19 778 პაციენტმა კი მკურნალობა უკვე დაასრულა. ამჟამად, ქვეყანაში c ჰეპატიტის ელიმინაციის ხუთწლიანი პროგრამა მოქმედებს, რომელიც საქართველოს მთავრობამ საქართველოს მთავრობამ, 2016 წლის 16 აგვისტოს დაამტკიცა. საქართველოს პრემიერ-მინისტრის, გიორგი კვირიკაშვილის თქმით, მთავრობის მიზანი 2020 წლისთვის C ჰეპატიტით ინფიცირებულთა 90%-ის გამოკვლევა და დაავადებულთა 95%-ის განკურნებაა. ხუთწლიანი სტრატეგიული გეგმის მთლიანი ბიუჯეტი 116 მილიონ ლარს აჭარბებს, აქედან სახელმწიფო ბიუჯეტიდან 57 მილიონი ლარი დაიხარჯება; პროგრამის ფარგლებში სახელმწიფო უსასყიდლოდ მიიღებს 15 მილიარდი აშშ დოლარის ღირებულების მედიკამენტებს – ჰარვონსა” ან “სოვალდს” (სოფოსბუვირი), რომელსაც საქართველოს მათი მწარმოებელი კომპანია, “გილეადი” აწვდის. გაეცანით “ნეგტაზეთის” სტატიას ამავე თემაზე – C ჰეპატიტის ელიმინაციის პროგრამის რისკები.
--- 

10.03.2017 
მედიასაშუალება: http://www.newposts.ge/?l=G&id=134573-%E1%83%96%E1%83%A3%E1%83%92%E1%83%93%E1%83%98%E1%83%93%E1%83%98,%20%E1%83%A1%E1%83%90%E1%83%92%E1%83%90%E1%83%9B%E1%83%9D%E1%83%AB%E1%83%98%E1%83%94%E1%83%91%E1%83%9D
„სააფთიაქო ნარკომანია“ ზუგდიდში - საგამოძიებო სამსახურმა დანაშაულებრივი ფაქტი გამოავლინა
საქართველოს ფინანსთა სამინისტროს საგამოძიებო სამსახურმა, გატარებული ოპერატიულ - სამძებრო და საგამოძიებო მოქმედებების შედეგად, ჯგუფურად განხორციელებული, უკანონო სამეწარმეო საქმიანობის ფაქტი გამოავლინა. ჩატარებული გამოძიებით დადგინდა, რომ დიდი ოდენობით შემოსავლების მიღების მიზნით, ქ. ზუგდიდში მდებარე, შესაბამისი ნებართვის არმქონე ერთ - ერთი აფთიაქიდან, მოქალაქეებზე სისტემატიურად ხდებოდა ფსიქოტროპული და სპეციალურ კონტროლს დაქვემდებარებული მედიკამენტების, რეცეპტის გარეშე რეალიზაცია, რითაც, დანაშაულებრივი საქმიანობის განმახორციელებელი პირები ხელს უწყობდნენ ე. წ. „სააფთიაქო ნარკომანიას“ და საფრთხეს უქმნიდნენ ადამიანის სიცოცხლესა და ჯანმრთელობას. დანაშაულებრივ საქმიანობაში მონაწილე პირთა გამოვლენისა და უკანონოდ მიღებული შემოსავლების ზუსტი რაოდენობის დადგენის მიზნით, გამოვლენილ ობიექტსა და ბრალდებულების საცხოვრებელ მისამართებზე ჩხრეკა ჩატარდა, რის შედეგადაც, ამოღებულ იქნა დიდი ოდენობით ფსიქოტროპული და სპეციალურ კონტროლს დაქვემდებარებული მედიკამენტები. საქმეზე გრძელდება გამოძიება საქართველოს სისხლის სამართლის კოდექსის 192-ე მუხლის მეორე ნაწილის ,,ა’’ ქვეპუნქტით. დანაშაული სასჯელის სახით, ითვალისწინებს თავისუფლების აღკვეთას 3 - დან 5 წლამდე ვადით.
--- 


ბეჭდვითი მედია
_____________________________________________________________________________ 
13.03.2017 
მედიასაშუალება: 	ალია
რა სისულელეს აკეთებს 4 წლის ძილიდან გამოფხიზლებული დავით სერგეენკო?
"თავიდანვე, 2013 წლის 1-ლი ივლისიდან საყოველთაო ჯანდაცვის პროგრამის მოსარგებლეებად განისაზღვრენ პირები, რომლებსაც 2013 წლის 1 ივლისის მდგომარეობით არ ჰქონდათ კერძო დაზღვევა, ხოლო ის პირები, რომლებიც 1-ლი ივლისის მდგომარეობით სარგებლობდნენ კერძო დაზღვევით, ვერ გახდნენ საყოველთაო ჯანდაცვის პროგრამის ბენეფიციარები. 2013 წლის 1-ლი ივლისის მონაცემებით, ბაზების განახლებამდე, კერძო დაზღვევით სარგებლობდა 500 ათასამდე პირი, თუმცა შემდეგ ნაწილი, ვისაც ამა თუ იმ მიზეზით შეუწყდა კერძო დაზღვევა(მაგალითად დაკარგეს სამსახური და ა.შ.) გახდნენ საყოველთაო ჯანდაცვის პროგრამის მხოლოდ მინიმალური პაკეტით მოსარგებლეები. ერთ ნაწილს კი, ვინც 2013 წლის 1-ლი ივლისისთვის არ ფიქსირდებოდა კერძო დაზღვეულთა შორის და შემდეგ აიღო პოლისი, ე.წ. ორმაგი დაზღვევა გაუჩნდა. შესაბამისად, დღის წესრიგში დადგა 2013 წლის 1-ლი ივლისის მდგომარეობით არსებული სიების განახლება. პროგრამის შემდგომი რეფორმირებისთვის და მისი ძირეული მიზნის მისაღწევად, რაც გულისხმობს საყოველთაობას და არადაზღვეული მოსახლეობისთვის ჯანდაცვის სერვისებზე ხელმისაწვდომობას",- განმარტავენ ჯანდაცვის სამინისტროში. ვახტანგ მეგრელიშვილი: "ყველას, ვისაც აქვს კერძო დაზღვევა, სახელმწიფო ჩათვლის მდიდრად, ხოლო მეორე მხრივ, გაუძვირდებათ პაკეტის ღირებულებები. ამის მერე, ძალიან ბევრს მოუწევს დაფიქრება - უღირთ თუ არა მათ, რომ ისარგებლონ ძვირადღირებული კერძო დაზღვევით. ეს სიახლე აუცილებლად აისახება სადაზღვევო კომპანიებზეც, მაგრამ ეს ნაკლებად მნიშვნელოვანია, როცა მოქალაქეები ზარალდებიან."
http://mediamonitoring.ge/mms/includes/image.php?id=4314162&name=13.03.2017+-+%E1%83%90%E1%83%9A%E1%83%98%E1%83%90&p=1&lang=Ge
--- 

მედიასაშუალება: 	პრაიმტაიმი
ვინ სარგებლობს საყოველთაო ჯანდაცვის პროგრამით?
საყოველთაო ჯანდაცვის სისტემაში ცვლილებების მეორე ტალღა დაიწყო. სხვადასხვა დროს, კონკრეტულ ცვლილებებთან დაკავშირებით ცალკეული განცხადებებიც გაკეთდა, თუმცა საერთო სურათი მოსახლეობისთვის ჯერ კიდევ უცნობია. შესაბამისად, გაჩნდა კითხვა: ვინ შეძლებს ცვლილებების შემდეგ საყოველთაო ჯანდაცვის სისტემის პროგრამით სარგებლობას? საყოველთაო ჯანდაცვის სისტემაში დაანონსებულ ცვლილებებზე "პრაიმტაიმი" საქართველოს ჯანდაცვის მინისტრის მრჩეველს ლაშა ნიკოლაძეს ესაუბრა. -საყოველთაო ჯანდაცვის პროგრამა 2012 წელს დაანონსდა და იმ პერიოდის ამოცანა იყო, რაც შეიძლება მალე შეგვეთავაზებინა სახელმწიფო სამედიცინო სერვისი იმ ადამიანებისთვის, ვისაც ამის საშუალება არ ჰქონდა. წყალგამყოფი მარტივი იყო - ის ადამიანები, ვისაც კერძო დაზღვევა არ ჰქონდა. დაახლოებით ნახევარ მილიონზე ცოტა ნაკლებ ადამიანს ჰქონდა კერძო დაზღვევა, სხვა ყველასთავის, რაც შეიძლება სასწრაფო წესით სახელმწიფო დაზღვევა უნდა შეგვეთავაზებინა, რათა ამ ადამიანების გაღარიბება არ გამოეწვია. ეს იყო და არის საყოველთაო ჯანდაცვის სისტემის ერთი-ერთი ძირითადი პრინციპი, საყოველთაოობასთან ერთად. -რას გულისხმობს მოწყვლადი ჯგუფებისთვის სერვისის გაფართოვება? რა სიახლეები იგეგმება ამ მიმართულებით? ლაშა ნიკოლაძე: -ეს უკვე ნათქვამია და შემიძლია, გავაჟღერო, რომ გაჩნდება წამლის კომპონენტი მოწყვლადი ჯგუფებისთვის. ყველა წამალი მიზნობრივ ჯგუფში ყველასთვის დაფინანსებული არ იქნება. აქ არის ლაპარაკი ქრონიკულ დაავადებებზე, ანუ მუდმივად საყიდელმა წამალმა შეიძლება გამოიწვიოს ადამიანის გაღარიბება და სახელმწიფო ამ ნაწილში ადამიანებს დაეხმარება. -ზღვარი იმ ადამიანებისა, რომლებიც ვერ ისარგებლებენ საყოველთაო ჯანდაცვის სისტემით, არის 40 000 და მეტი შემოსავალი წლიურად, თქვენ ამ ციფრის გამოც გაგაკრიტიკეს და აღნიშნეს, რომ ეს ემსახურება საშუალო ფენის გაღატაკებას, რა არგუმენტი გაქვთ ამის საპასუხოდ? ლაშა ნიკოლაძე: -ჩვენი ფინანსთა სამინისტროს ქონების გადასახადის საკანონმდებლო ბაზა გაჭრილია ამ პარამეტრზე, ჩვენ საყოველთაოსთვის სხვა ბაზას ვერ გავაკეთებთ, მითხრან ნებისმიერი ციფრი და მე გაგიკრიტიკებთ... ეს ციფრი არი უტყუარი და ახალ კვლევებში აე შევდივართ.
http://mediamonitoring.ge/mms/includes/image.php?id=4314168&name=13.03.2017+-+%E1%83%9E%E1%83%A0%E1%83%90%E1%83%98%E1%83%9B%E1%83%A2%E1%83%90%E1%83%98%E1%83%9B%E1%83%98&p=1&lang=Ge

სააფთიაქო ნარკომანიის მასშტაბური სქემა გაიშიფრა?!
გამკაცრებული სანქციების მიუხედავად, სააფთიაქო ნარკომანია კვლავ მოუგვარებელ პრობლემად რჩება. ფინანსთა სამინისტროს საგამოძიებო სამსახურის მიერ გავრცელებულ ინფორმაციას თუ დავუჯრებთ, ჯანდაცვის სამინისტრო ერთი ხელით ფსიქოტროპული მედიკამენტების უნებართვოდ გამცემ აფთიაქებს ებრძვის, მეორე ხელით კი ამავე უწყების კონკრეტული მაღალჩინოსანი, კორუფციული გარიგების გზით, თავადვე ახალისებდა სააფთიაქო ნარკომანიას. საუბარია ფარმაცევტული საქმიანობის დეპარტამენტის უფროს დავით მაჭარაშვილზე, რომელიც ორი კომპანიის ხელმძღვანელ პირთან ერთად ბადაშვილის უწყებამ სისხლის სამართლის პასუხისგებაში მისცა. კერძო იმპორტიორები სასამართლომ წინასწარი პატიმრობიდან გირაოს სანაცვლოდ გაათავისუფლა, დავით მაჭარაშვილს კი ორთვიანი პატიმრობა შეეფარდა. გამოძიების ვერსიით, მაჭარაშვილმა, ფსიქოტროპული და მასთან გათანაბრებული მედიკამენტების კვოტირებისა და მედიკამენტების იმპორტის რაოდენობის დადგენის პროცესში, აღნიშნულ ორ კომპანიას არამართლზომიერი უპირატესობა მიანიჭა. გამოძიება ამტკიცებს, რომ ამის შედეგად, ქვეყანაში მიმოქცევაში მოხვდა არსებულ საჭიროებაზე მეტი ფსიქოტროპული და მასთან გათანაბრებული მედიკამენტები. ანუ უფრო გასაგებად, რომ ვთქვათ, საქართველოშო არსებულ მოთხოვნაზე მეტი ფსიქოტროპული მედიკამენტი შემოვიდა, რაც ძირითადად ბაზარზე იყიდება და ხელს უწყობს სააფთიაქო ნარკომანიის განვითარებას. საგამოძიებო სამსახურმა დავით მაჭარაშვილის დაკავების შესახებ ინფორმაცია პრესრელიზით გაავრცელა, თუმცა არაფერი უთქვამს, რომელ კომპანიებს ლობირებდა ფარმაცევტული საქმიანობის დეპარტამენტის უფროსი.

საარსებო მინიმუმი - "ოცნება" არსებობაზე
"საქსტატის" უკანასკნელი ინფორმაციის თანახმად ხუთსულიანი ოჯახის საარსებო მინიმუმი 331.4 ლარია, რაც დაახლეობით 125 დოლარს შეადგენს. ეს ოჯახის თითოეულ წევრზე თვეში 66 ლარი და 20 თეთრია. საქსტატი საარსებო მინიმუმს, 2003 წელს ჯანდაცვის მინისტრის მიერ გამოცემული ბრძანების მიხედვით ითვლის. საარსებო მინიმუმის გამოთვლაში მონაწილეობს მხოლოდ საკვები სასურსათო კალათა, შესაბამისად მასში სხვა კომუნალური ხარჯები (ელექტროენერგია, ბუნებრივი აირი, წყალმომარაგება, ტრანსპორტის ხარჯები არ ხვდება). ქართული რეალობიდან გამომდინარე აუცილებელია სტატისტიკის სამსახურის მიერ პირველ რიგში მოხდეს არსებული მეთოდოლოგიის ჩანაცვლება თანამედროვე დათვლის სტანდარტების შესაბამისად რამდენადაც, რეალური საარსებო მინიმუმის განსაზღვრა თვისებრივად შეცვლის არსებულ სოციალურ პოლიტიკას და საპენსიო ან მინიმალური სოციალური დახმარებების გაცემის ორიენტირი გაცილებით მაღალი იქნება, ვიდრე დღეს არის.

რატომ იგვიანებს საპენსიო რეფორმა
საპენსიო რეფორმას მინიმუმ 1 წელი დააგვიანდება, შესაბამისად დაგროვების პრინციპი არ ამოქმედდება. ეკონომიკის მინისტრის გიორგი გახარიას ინფორმაციით, რეფორმის საბოლოო პრინციპები მარტში გახდება ცნობილი. „ვაპირებთ, რომ უახლოეს პერიოდში დასრულდეს კანონის „დრაფტინგი“, რომელშიც ჩართულია მსოფლიო ბანკი და სხვა საერთაშორისო საფინანსო ორგანიზაციები. მარტიდან ჩვენ ვიწყებთ ღია განხილვებს, პირველ რიგში, ბიზნესწრეებთან და ასოციაციებთან, შემოდგომაზე კი კანონს შევიტანთ პარლამენტში. მისი აღსრულების პერიოდზე მსჯელობა მიმდინარეობს როგორც მთავრობაში, ისე საერთაშორისო სავალუტო ფონდის წარმომადგენლებთან“, - განაცხადა გახარიამ. ჯანდაცვის მინისტრი დავით სერგეენკო ფიქრობს, რომ საპენსიო რეფორმა დათქმულ ვადაში დაიწყება და ეს ვადა 2017 წლის შემოდგომაა. „შარშან დასრულდა ძირითადი მონახაზი საპენსიო რეფორმისა და განისაზღვრა პირველი ეტაპის დაწყები ვადა - 2017 წლის სექტემბერი. რამდენადაც საქმის კურსში ვარ, ეს თარიღი ძალაშია. რა თქმა უნდა, საჭირო იქნება კანონში ცვლილება და ვფიქრობ, რომ სექტემბრამდე საკმარისი დრო იქნება, რომ ყველა დეტალი გაანვიხილოთ და რეფორმა დათქმულ ვადაში დაიწყოს“, - განაცხადა სერგეენკომ. აუცილებელია დაგროვების შემდგომ ღიად, ნათლად იყოს გარკვეული ბენეფიციარისთვის რა უნდა მიიღოს, რის საფუძველზე და როგორ უნდა მიიღოს. ეკონომისტი ოთარ ყუფენია ამბობს, რომ დამოუკიდებელი საქართველოს ისტორიაში ხელისუფლების ასეთი მზადყოფნა შეეჭიდოს ამ საქმეს, პირველად ფისქირდება. „ძალიან ახლოს ვართ იმასთან, რომ ეს პროცესი დაიძრას. უნდა გვქონდეს კერძოც და სახელმწიფო დაზღვევაც, როგორც ურთიერთგამაწონასწორებლები. აუცილებელია პირობაა კონსენსუსის მიღწევა ხელისუფლებას, გადასახადის გადამხდელსა და დაზღვეულს შორის. ამ კონსენსუსის გარეშე, ცალ კარში თამაში გამოდის. საზოგადოება არ უნდა გამოეკიდოს, რომ რეფორმის დასაწყებად დეკლარირებული იყო 2017 წლის სექტემბერი და რატომ იწევს ვადა. ვემხრობი ეკონომიკის მინისტრის, გიორგი გახარიას და ჯანდაცვის კომიტეტის თავმჯდომარეს აკაკი ზოიძის განცხადებებს. ადამიანებმა ჩაიხედეს პროექტში და ბევრი კითხვის ნიშანი აღმოაჩინეს“, - აღნიშნა ოთარ ყუფენიამ. გაერთიანებული პროფკავშირების ანალიტიკური სამსახურის უფროსი გიორგი ჭანტურიძე ამბობს, რომ საპენსიო რეფორმასთან დაკავშირებით მთავრობას განსხვავებული მიდგომას სთავაზობენ, რაც მოსახლეობისთვის საპენსიო ფონდში მონაწილეობას ბევრად საინტერესოს გახდის. „ჩვენი გეგმა სამი სვეტისგან შედგება. პირველია ბაზისური პენსია, რომელიც დღესაც მოქმედებს, მეორეა სავალდებულო სქემა და მესამე - ნებაყოფლობითი კერძო სქემა, დაახლოებით ისეთი, რომელსაც დღეს სახელმწფო სთავაზობს საზოგადოებას. მიგვაჩნია, რომ აუცილებლად უნდა გაიცეს პენსია სიცოცხლის ბოლომდე და არ შეჩერდეს ეს პროცესი საპენსიო ფონდის ამოწურვის გამო. მთავრობის გეგმა ამაზეა დამყარებული, რომ სანამ ამოიწურება, დაგროვილი თანხა მანამდე გასცეს. ვადაზე პენსიაზე გასვლის უფლება უნდა მიეცეთ იმ პირებს, რომელთა საქმიანობა სიცოცხლისთვის საშიშია. გარდა ამისა, უნდა შეიქმნას სოლიდარობის ფონდი, რომელიც დააფინანსებს ისეთ შემთხვევებს, როგორიცაა დროებითი უმუშევრობა, დროებითი შრომისუუნარობა და დეკრეტული შვებულებები, დაახლოებით, 6 თვის ვადით. რა თქმა უნდა, ამ კატეგორიის ადამიანებს არ უნდა შეუწყდეთ საპენსიო თანხის დაგროვება“, - განაცხადა გიორგი ჭანტურიძემ.

